
    РЕПУБЛИКА МАКЕДОНИЈА
ДРЖАВЕН ЗАВОД  ЗА РЕВИЗИЈА
Број 09-128/4
Скопје,03.03.2005 година                               
КОНЕЧЕН ИзвеШтај на Овластениот ДрЖавен Ревизор
1. Предмет на овој Конечен извештај е извршена ревизија на финансиските извештаи на Државниот студентски дом “Никола Карев” Охрид за 2003 година кои ја опфаќаат сметката за редовно работење, а се прикажани на страните  13, 14 , 15 и 16.
2. Ревизијата на финансиските извештаи од точка 1 на овој Конечен извештај е извршена согласно член 55 од Законот за буџетите, член 2 став 1 и 2 од Законот за  државна ревизија и Годишната програма за работа на Државниот завод за ревизија согласно член 8 од Законот за државна ревизија.
3. Државниот завод за ревизија нема вршено ревизија, ниту има издадено било каков извештај за финансиските извештаи на Државен студентски дом “Никола Карев” Охрид за годините кои и' претходат на годината која е предмет на оваа ревизија.
4. Ревизијата од точка 1 на овој Конечен извештај, е извршена во периодот од 13.12. - 21.12.2004 година и од 11.01.- 14.01., 26.01 и 31.01.2005 година, од страна на тим на Државниот завод за ревизија во состав:
· Танка Блажевска, пом. главен државен ревизор и овластен државен ревизор,
· Снежана Лулевска, виш ревизор и овластен државен ревизор,
· Биљана Сурлевска, ревизор,
· Бранко Темелкоски, ревизор,  
· Наташа Ристовска, помлад ревизор.
5. Финансиските извештаи од точка 1 на овој Конечен извештај, се изготвени во согласност со прописите кои важат во Република Македонија и истите претставуваат одговорност на раководството на субјектот од точка 1 на овој извештај застапувано од:
· Ристо Ристовски, директор на Државен студентски дом “Никола Карев” Охрид, за период до 06.08.2003 година;
· Екрем Каљоши, ВД директор на Државен студентски дом “Никола Карев” Охрид, за период од 06.08.2003 година.
6. Одговорност на ревизорите е да го издадат овој Конечен извештај, прикажан на страните од 1 до 12,  и да дадат мислење за финансискиот извештај од точка 1, засновано на извршената ревизија.
7.  Цел на ревизијата на финансиските извештаи од точка 1 на овој Конечен извештај е да овозможи  ревизорот да го изрази мислењето:
· дали финансиските извештаи вистинито и објективно ја искажуваат финансиската положба и резултатот на финансиските активности во согласност со применетата законска регулатива и
· дали е остварено наменско и законско користење на средствата кои преставуваат државни расходи.
8.  Ревизијата е извршена  во согласност со Стандардите за Државна  Ревизија на Меѓународната организација на Врховните Ревизорски Институции (ИНТОСАИ) кои се пропишани во Република Македонија при вршењето на државната ревизија (Сл. весник на РМ бр. 56/98). Овие стандарди бараат ревизијата да се планира и подготви, со цел да се добие разумно уверување дека финансиските извештаи се ослободени од значајни погрешни прикажувања. Ревизијата вклучува испитувања на докази, проценување на користените сметководствени принципи, како и на важните проценки направени од страна на раководството на субјектот од точка 1 на овој извештај, давање општа оценка за презентацијата на финансиските извештаи и давање оценка за конкретни финансиски трансакции. Веруваме дека спроведената ревизија ни обезбедува разумна основа за изнесеното мислење.
9. Со ревизијата на финансиските извештаи на Државен студентски дом “Никола Карев” Охрид дадени како составен дел на овој Конечен извештај ревизијата го утврди следното:
9.1.  Државниот студентски дом “Никола Карев” Охрид не извршил усогласување на својата организација, работењето и општите акти со одредбите на Законот за ученички и студентски стандард. Управниот одбор при установата ги нема донесено општите акти (правилници): Правилник за внатрешна организација и систематизација на работните места, Правилник за плати и други надоместоци, Правилник за кало и растур на материјалите и готовите производи и други акти спротивно на Статутот и наведениот Закон. Правилник за внатрешна организација и систематизација на работните места во домот е донесен на 06.09.2004 година. Недонесените интерни акти кои треба да ги регулираат прашањата од значење за работата на установата и во услови на неорганизирана внатрешна контрола над работата на работниците даваат простор за неуредно и незаконско работење доколку не се применуваат општите законски прописи соодветни за дејноста која ја извршуваат.
9.2.  Установата нема донесено програма за работа за 2003 година со која се утврдува видот, обемот, содржината и квалитетот на услугите кои им се даваат на корисниците односно дејноста која се врши во установата и врз основа на која Министерот за образование и наука ги одобрува средствата потребни за работа.
9.3.  Установата нема изготвено финансиски план за сметката за редовно работење за 2003 година кој треба да ги содржи планираните приходи и расходите утврдени по поодделни трошковни категории, ставки и потставки и истиот да го достави до Министерството за образование и наука, што е спротивно на Законот за ученички и студентски стандард и Законот за буџетите. Во отсуство на финансиски план за годината што е предмет на ревизија, ревизијата не беше во можност да го утврди наменското троишење на средствата за 2003 година. 
9.4.  Установата нема извршено разграничување на изворите на финансирање на трошковните ставки од редовната сметка и на сметката за самофинансирачки активности согласно Законот за ученички и студентски стандард. Во 2003 година обврските спрема добавувачите ги измирува едновремено со користење на средства преку двете сметки (редовната буџетска сметка и сметката за остварени приходи од самофинансирачки активности за високообразовни институции) по основ на една иста фактура, од различни трошковни ставки,  во зависност од тоа со колку средства располага во моментот на плаќањето. Со ваквиот начин на работа не се добива реална слика за наменското трошење на планираните и одобрените средства од Буџетот во однос на потрошените од сметката за редовно работење и сметката за остварени приходи од самофинансирачки активности. Исто така, ваквата евиденција не е базирана врз веродостојна документација бидејќи секогаш во евиденцијата на едната сметка деловните промени се книжат врз основа на копии од фактури, без приложена приемница и испратница.
9.5.  Со извршената споредба помеѓу трансферираните средства од Министерството за образование и наука по одделни ставки со посебни намени и потрошените средства во студентскиот дом се констатира следното:
· за средствата во износ од 8.360 илјади денари од ставката Студентски стандард не може да се утврди наменското трошење на средства од причина што Министерството за образование и наука не извршило распределба по одделни ставки  односно расходи што се прават при извршување на основната функција на домот (сместување и исхрана на студентите) односно трошоци за бруто плати на вработените, храна и превоз, како и сите материјални трошоци (комунални услуги, затоплување, комуникација и транспорт, материјали);
· ненаменски потрошени средства за услуги за одржување на објекти во износ од 44 илјади денари од средствата за други намени; 
· ненаменски и незаконски потрошени средства за набавка на мебел и канцелариска опрема во износ од 625 илјади денари и за основно и специјално одржување во износ од 281 илјади денари наместо за изградба на образовни објекти. Во рамките на ставката Изградба, реновирање и унапредување ненаменски се потрошени средства во износ од 609 илјади денари за друго унапредување наместо за изградба на образовни објекти.
· незаконски и ненаменски потрошени средства за други намени во износ од 124 илјади денари, наместо за систематски прегледи на деца и младинци.
9.6.  Управниот одбор донел одлука за усвојување на годишните сметки за двете сметки за 2003 година, без разгледување на извештаи за работењето на установата за 2003 година, ниту разгледување и усвојување на извештај за извршен попис. Директорот на установата нема поднесено извештаи за материјално финансиското работење на установата за 2002 и 2003 година до Управниот одбор и до Министерството за образование и наука, спротивно на Статутот и Законот.
9.7.  Со извршената анализа на одобрените и добиените средства по решенија од Министерството на сметката за редовно работење по основ на партиципација за сместување и исхрана на студентите во однос на фактичкиот број на студенти, ревизијата го констатира следното:
· одобрени се средства за сместување и исхрана по решенија од Министерство за образование  и наука во вкупен износ од 8.164 илјади денари, а добиени средства на сметката за редовно работење од Министерството изнесуваат 8.360 илјади денари односно повеќе добиени и ненаменско потрошени средства во износ од 196 илјади денари;
· повеќе повлечени и ненаменски потрошени буџетски средства за финансирање на дејноста на домот по основ на сместување за период од 01.01 до 30.06 2003 година во износ од 256 илјади денари и за период од 01.09. до 31.12.2003 година во износ од 91 илјади денари, врз основа на зголемен број на студенти искажани во барањата од домот односно решенијата во однос на примените студенти на конкурс. Ваквата состојба е резултат на сместени студенти во домот кои не ги исполнувале условите за прием според Правилникот за начинот и постапката за прием и сместување на студентите во државните студентски домови во РМ, а се должни да плаќаат полна економска цена за сместување и не смеат да се финансираат од Буџетот;
· студентскиот дом повлекол поголем износ на буџетски  средства по основ на исхрана на студентите и истите ненаменски ги потрошил во вкупен износ од 4.486 илјади денари, за период од 01.01 до 30.06.2003 година во износ од 3.075 илјади денари и за период од 01.09. до 31.12.2003 год во износ од 1.411 илјади денари, врз основа на зголемен број на на студенти кои се хранат во домот искажани во барањата до Министерството за образование во однос на бројот на студенти кои фактички се хранеле во домот. Ревизијата констатира значително помал број на студенти кои се хранат во однос на пријавените студенти во барањата и донесените решенија според уплатениот дневен пазар од бонови за исхрана и тоа: од 01.01. до 30.06. 2003 година просечниот број на пријавени студенти изнесува 320, а фактички утврдениот просечен број изнесува 58, а за период 01.09. до 31.12.2003 година година просечниот број на пријавени студенти изнесува 210, а фактички утврдениот број изнесува 30 студенти. Пресметките се утврдени според извештаите и прегледите за кујна за бројот на студенти што се  хранеле по денови за ручек и вечера. 
9.8.  Установата нема обезбедено систем на редовна внатрешна сметководствена контрола на сметководствените документи врз основа на кои се спроведени деловните промени пред спроведените книжења во деловните книги. Субјектот не одредил лице (ликвидатор) кое ќе биде одговорно за формалната и сметковната точност на прокнижените документи. 
9.9.  Ревизијата констатира неусогласеност помеѓу состојбите искажани во главната книга и заклучниот лист во однос на состојбите на одредени позиции во Билансот на состојба доставен до надлежните институции, спротивно на законските прописи. Како резултат на  наведеното утврдени се разлики во активата и пасивата на Билансот на состојба во однос на главната книга и заклучниот лист за 2003 година во вкупен износ од 2.149 илјади денари, и тоа:
· кај позицијата материјални добра и природни богатства помалку е искажан износ од 120 илјади денари  во Билансот на состојба во однос на заклучниот лист поради извршено намалување на вредноста на земјиштето без налог за книжење за износот на пресметана ревалоризација за 2002 година по коефициент од 0,011, спротивно на Законот за сметководство на буџетите и буџетските корисници.
· кај позицијата  материјални средства повеќе е искажан износ од 2.269 илјади денари во Билансот на состојба во однос на заклучниот лист, за кој што износ не е добиена соодветна документација за потврдување на ваквата состојба, ниту пак појаснување од ангажираното лице по договор за дело кое ја изготвило  годишната сметка за 2003 година. 
· како резултат на претходно наведените состојби во пасивата кај позицијата државен јавен капитал е искажана состојба на поголем износ во Билансот на состојба во однос на заклучниот лист за 2.149 илјади денари.
9.10. Ревизијата констатира неусогласеност помеѓу искажаните обврски спрема добавувачите во синтетичката и аналитичката евиденција во однос на обврските евидентирани во книгата на влезни фактури ( компјутерска) во износ од 430 илјади денари, спротивно на законските прописи, за која што не доби образложение од одговорните лица во домот.
9.11. Државниот студентски дом води книга ( попис) на капиталниот имот, меѓутоа нема воведено соодветна аналитичка евиденција на градежните објекти и опрема и нема извршено соодветно разграничување на исправката на вредност на материјалните средства посебно за градежни објекти и опрема поради што ревизијата не беше во можност да ја верификува усогласеноста на аналитичката со синтетичката евиденција. Ревизијата констатира разлики во искажаните вредности за набавна, исправка на вредност и сегашната вредност на материјалните средства помеѓу заклучниот лист и билансот на состојба, како и во прегледот за пресметана амортизација на основните средства по амортизациони групи за 2003 година.
9.12. Не е извршен попис на средствата и изворите на средства на начин пропишан со законските прописи, односно не е извршено усогласување на состојбата на средствата и нивните извори искажани во сметководството со фактичката состојба утврдена на ден 31 декември 2003 година. Пописните листи кои се дадени на увид на ревизијата се неуредни и непотполни и истите не се потпишани од пописната комисија, поради што ревизијата не можеше да се увери во реалноста и објективноста во извршувањето на физичкиот попис. Во пописните листи за материјалните средства се внесени податоци за фактичка и книговодствена состојба во количина меѓутоа не е извршено усогласување помеѓу овие состојби и не се утврдени разлики по попис. Во пописните листи за ситен инвентар во употреба се внесени податоци само за физички попис без книговодствена состојба и усогласување. Воопшто не е извршен попис на материјалите, посебно за прехранбените производи, иако на 31.12.2003 година во магацинот постоела залиха на материјали. Во книговодствената евиденција не е искажана залиха на материјали поради начинот на книжење во синтетичката и аналитичката евиденција кој што е различен во количина и вредност во однос на материјалното книговодство. Поради неизвршено усогласување на синтетичката и аналитичката евиденција со материјалното книговодство на материјалите и ситниот инвентар во употреба не постои реална можност за усогласување на книговодствената со фактичката состојба преку утврдување на разлики по попис. За извршениот попис со состојба на 31.12.2003 година не е составен извештај од пописната  комисија, поради што не е донесена ниту одлука за попис од Управниот одбор, со одредени предлози за прокнижување на разликите.
9.13. За градежните објекти со книговодствена набавна вредност од 96.238 илјади денари не е обезбеден документ за сопственост, односно имотен лист, а поради неусогласеност на искажаните вредности и неизвршениот попис, ревизијата не беше во можност да утврди која е реалната вредност и квадратура на објектот што го користи студентскиот дом. Имено, во полисата за осигурување на градежни објекти, осигурени се 5.325 м. кв. на основица во износ од 107.299 илјади денари, а по книговодствена евиденција и одлуката на Агенцијата за приватизација за преотстапување на користење објект Депанданс на хотелот “ Палас”- Охрид на Министерството за образование и наука, а со тоа и на Домот како единка корисник на Министерството, Домот располага со 3.135 м. кв. со набавна вредност од 96.238 илјади денари. Согласно горенаведеното, повеќе се осигурени 2.190 м. кв.²на основица во износ од 11.060 илјади денари, за кои на ревизијата не и беше доставен имотен лист или одлука од Министерството за користење на уште 2.190 м. кв. 
9.14. Државниот студентски дом нема донесено одлука за начинот на вреднување на залихите на материјалите, и ситниот инвентар во употреба, како и одлука за начинот на исправка на ситниот инвентар во употреба. Нема донесено Правилник за кало и растур иако според видот на материјалите во најголем дел се работи за прехранбени производи за спремање на храна. Залихите се водат по набавни цени, меѓутоа не се применува конзистентен метод при издавањето на материјалите, поради што не постои усогласеност помеѓу материјалната и финансовата евиденција (аналитичка и синтетичка). Истовремено, со самата набавка се врши раздолжување на залихите на материјалите во количина и вредност, без прилог на требовања, при што целиот набавен материјал се прикажува како потрошен материјал. Поради ваквиот начин на евидентирање во сметководствената евиденција нема искажано залиха на материјали со состојба на 31.12.2003 година, освен за нафтата набавена на 25.12.2003 година. Магационерот води стокови картони, во кои не е извршено правилно разграничување на артиклите според видот, ниту истите се усогласени со податоците во материјалните картици во финансовата евиденција. 
Со извршениот увид во лагер листата за магацинот - менза за прехранбените артикли и пијалоци  се констатира дека постојат минусни состојби кај поголем број на артикли во количина и вредност во материјалното книговодство (поголем излез од влез), поради несоодветното евидентирање на материјалите при задолжување и раздолжување на истите. Не е извршено разграничување на потрошените материјали (прехрамбени производи и пијалоци) кои се потрошени за обавување на споредната дејност од потрошените прехрамбени производи и пијалоци за студентите. На ваков начин со неизвршувањето на пописот на материјалите, неусогласеност на евиденциите и неводењето на материјалното книговодство согласно законските прописи, се овозможува злоупотреба од страна на лицата кои што работат и се задолжени со магацинот.
9.15. Ревизијата не можеше да се увери во реалноста  и објективноста  на пресметаната амортизација на градежните објекти и опремата во износ од  3.533 илјади денари, која што влијае и на намалувањето на државниот јавен капитал. На ревизијата е даден на увид преглед на пресметана амортизација, но поради утврдените разлики во искажаните вредности на материјалните средства во заклучниот лист, билансот на состојба и во прегледот, ревизијата не дава корекција на пресметаната амортизација. Исто така, со извршениот увид се констатира дека не е извршено правилно групирање и распоредување на основните средства по пропишаните групи на амортизација и годишни стапки на амортизација, а за ново набавените средства не постои документација (записник за активирање на основното средство и материјално задолжување на лицето кое ќе го користи) во однос на месецот откога тие почнале да се користат за вршење на дејноста.
9.16. Ревизијата не можеше да се увери во објективноста и реалноста  на искажаните трошоци во износ од 1.030 илјади денари за набавени и потрошени материјали (канцелариски материјали, списанија, весници и други изданија, постелнина, прехранбени продукти, средства за одржување на хигиена и други материјали, ситен инвентар) поради неусогласеност на евиденциите на материјалите, неизвршениот попис на материјалите на 31.12.2003 година, без прилог на требовања за издаден материјал и без листа за потрошок на прехрамбени продукти за спремање на храна според утврдени нормативи. Истото се однесува и за ситниот инвентар. За најголем дел на набавениот ситен инвентар даден во употреба не постојат требовања и не се изготвуваат реверси за лицата кои го користат. 
9.17. Со ревизијата на поодделните позиции од Билансот на приходи и расходи за периодот што е предмет на ревизија, ревизијата го утврди следното:
9.17.1. Ставката - Плати, наемнини и надоместоци од Билансот на приходи и расходи е преценета за износ од 846 илјади денари, како резултат на:
· неосновано исплатени плати на поголем износ во однос на законски утврденото право за 778 илјади. При пресметката на платите не се применети  основицата и коефициентите според кои се утврдува правото за маса на средства за исплата на плати на вработените во јавниот сектор по коефициенти на работници според квалификационата група, утврдени од Министерството за финансии. 
Домот нема донесено посебен акт (Правилник) за плати и надоместоци спротивно на одредбите во Правилата на работодавецот, Статутот и Законот за ученички и студентски стандард. Вработените во домот имаат склучено договори за работа, меѓутоа директорот нема донесено решенија за распоредување на работникот на работно место за кое засновал работен однос, ниту пак решение за плата на секој вработен. За ново вработените лица нема добиено претходна согласност од Министерството за образование и наука односно истата е добиена во 11 месец 2004 година, по барање од домот од 10 месец во 2004 година. Пресметувањето и исплатата на платите на вработените поединечно се врши со примена на коефициенти на сложеност утврдени со Критериумите од 1998 година кои не се во сила, на основица на нето плата од 5.710 денари произволно утврдена од страна на директорот на домот. Врз основа на ваквата пресметка неосновано во поголем износ се повлекуваат буџетски средства преку Министерството за образование и наука. Коефициентите на сложеност се поголеми односно се движат од 1 до 5, во однос на коефициентите во Општиот колективен договор за јавните служби, јавни претпријатија, државни органи, органи на локална самоуправа и други правни лица кои вршат нестопанска дејност. Со извршениот увид во платните списоци се констатира дека за одделни вработени не се применувани соодветните коефициенти од Критериумите од 1998 година односно самиот директор ги утврдувал и по потреба ги менувал; 
· неосновано исплатени надомести за превоз до и од работното место во износ од 68 илјади денари на вработените чие место на живеење е на помало растојание од 2,5 км од работното место односно им е исплатувано по 720,00 и по 400,00 денари по одлука донесена од директорот спротивно на Законот за буџети и Законот за извршување на Буџетот за 2003 година и Општиот Колективен договор за јавните служби, јавните претпријатија, државни органи, органи на локалната самоуправа и други правни лица кои вршат нестопанска дејност.
9.17.2. Ставката - Стоки и други услуги од Билансот на приходи и расходи е преценета во износ од 758 илјади денари, поради:
· неосновано направени трошоци во износ од 1.000 илјади денари за платени обврски за дезинфекција и дератизација по фактури од АБТ Инжињеринг, Скопје во износ од 543 илјади денари и Ина Степ ДООЕЛ, Скопје во износ од 457 илјади денари, без прилог на работни налози  за извршената работа потврдена од одговорно лице во домот. Во државниот студентски дом примени се заклучници од АБТ Инжинеринг, Скопје и од Ина степ ДООЕЛ, Скопје од 6 месец 2003 година, кои не се потпишани и архивски заведени од корисникот на услугата. Во фактурите и заклучниците не се прецизирани видот на средството, единечната мера и количината која е користена  при дезинфекција, дезинсекција и дератизација, како и квадратурата на обработената површина. Фактурите се целосно платени на 18.06.2003 година по барање на студентскиот дом со средства одобрени со решение од Министерствоото за образование и наука од Буџетот на РМ. Во прилог на фактурите се и две потврди од Жито лукс АД Скопје-Стручна служба за дезинфекција, дезинсекција и дератизација, примени во Државниот студентски дом, од кои потврдата од 07.06.2003 година не е потпишана од одговорно лице на студентскиот дом, а потврдата од 14.06.2003 година е потпишана од референтот за сместување со што потврдува дека работата е извршена од страна на  Жито лукс АД Скопје, а не од претходно наведените субјекти на коишто им е платено. Целиот овој случај е во надлежност на Министерството за внатрешни работи - СВР Охрид, кој со потврда бр. 261 од 12.09.2003 година привремено ги одзел двете горенаведени потврди од Жито лукс АД Скопје поради понатамошно испитување на случајот. Ревизијата утврди дека не се склучени договори и не е спроведена  постапка за јавни набавки со прибирање на понуди, што е спротивно на Законот за јавни набавки. 
· неосновано евидентирани трошоци во износ од 58 илјади денари за платена обврска по профактура од ЈЗО Медицински центар-Охрид за систематски прегледи на 26 вработени, кои воопшто не се извршени;
· неосновано евидентирани трошоци за исплатен надомест на членовите на Управен одбор и платен персонален данок во вкупен износ од 21 илјади денари спротивно на известувањето од Министерството за образование и наука број 08-1043/1 од 24.02.2003 година за исплата на 50% од надоместокот што го примале дотогаш (во врска со Заклучокот на Владата од 10.02.2003 година). 
· Несоодветно евидентирани  трошоци за набавени работни одела и материјали во вкупен износ од 321 илјади денари на ставката Купување на капитални средства наместо на ставката Стоки и други услуги. 
9.17.3. Ставката - Купување на капитални средства од Билансот на приходи и расходи е преценета за износ од 541 илјади денари, како резултат на:
· неосновано евидентирани трошоци во износ од 105 илјади денари за  набавка на компјутерска опрема, без потврден прием, по фактура од Аквариус Систем, ДООЕЛ Охрид, без испратница од добавувачот, без одобрение од директорот или од него овластено лице. Ревизијата не можеше да се увери дека е извршена набавката бидејќи не е потврдена со попис;
· неосновано евидентирани трошоци во износ од 115 илјади денари по фактура од ЈП “Проаква” Охрид за извршена услуга: приклучок кон водоводната мрежа на вкупен износ од 550 илјади денари. Студентскиот дом нема спроведено постапка на јавна набавка, ниту пак склучил договор со јавното претпријатие за вредноста на инвестицијата, количина и цена, како и рокови на извршување. Кон фактурата е приложен пресметковен лист на градежната книга на кој на местото надзорен орган (инвеститор) е потпишано вработено лице во студентскиот дом. Фактурата е платена авансно на 18.07.2003 година во износ од 550 илјади денари, пред да се утврди реалната вредност на услугата, по договор за цесија. Во 9 и 12 месец 2003 година од страна на јавното претпријатие доставени се книжни одобренија на вкупен износ од 290 илјади денари, од кои во двете сметководства е евидентиран износ од само 175 илјади денари. На доставената конфирмација од страна на јавното претпријатие потврдена е вкупната обврска, без да се земе во предвид износот од 115 илјади денари;
· несоодветно евидентирани  трошоци за набавени работни одела и материјали во вкупен износ од 321 илјади денари на ставката Купување на капитални средства наместо на ставката Стоки и други услуги. 
9.18.  Со ревизијата на поодделните позиции на Билансот на состојба на ден     31.12.2003 година ревизијата го утврди следното:
9.18.1. Позицијата - Материјални добра и природни богатства од Билансот на состојба е преценета за износ од 120 илјади денари, при што за истиот износ е преценета позицијата Државен јавен капитал, поради пресметана ревалоризација на земјиштето за 2002 година по коефициенти што важат за материјалните средства, спротивно на законските прописи.
9.18.2. Позицијата - Државен јавен капитал од Билансот на состојба е преценета за износ од 120 илјади денари, за што е дадено образложение во точка 9.18.1.
9.19. Со увид во начинот на примената на постапките за јавни набавки ревизијата  го утврди  следното:

9.19.1. Државниот студентски дом “Никола Карев” Охрид нема изготвено план за набавки со утврдена динамика за реализација на истите за 2003 година, иако во текот на 2003 година има извршени набавки за кои што требало да се спроведе постапка. Комисиите  одговорни за спроведување на  јавни набавки за 2003 година се формирани со решение од 01.03.2000 и 15.10.2003 година.
9.19.2. Во текот на 2003 година за извршените набавки нема донесено одлуки за потребата за одделни набавки со податоци за вид, количина, износ и извори на средства потребни за реализација на набавката, начинот и постапката.
                   9.19.3. Набавувачот не води евиденција (книга) за извршените набавки.

9.19.4. За извршените набавки на опрема, ситен инвентар, материјали и користење на услуги во вкупен износ од 5.452 илјади денари, Државниот студентски дом “Никола Карев” Охрид нема спроведена постапка на јавна набавка, спротивно на одредбите од Законот за јавни набавки, и тоа:
Набавки чија поединечна вредност го надминува износот од 2600 евра, а за кои не е спроведена постапка на прибирање на понуди и не се склучени договори со добавувачите, во вкупен износ од  3.930 илјади денари, се:
· набавка на прехрамбени производи во вкупен износ од 1.414 илјади денари од Жито леб АД Охрид, Андрос ДОО, Охрид, Панорама АД Охрид, Коки мен комерц, ДООЕЛ Скопје;
· набавка на масло за горење во вкупен износ од 771 илјади денари од Макпетрол АД Скопје и Пуцко петрол, Македонски Брод;
· услуги на дезинфекција, дезинсекција и дератизација во вкупен износ од 1.000 илјади денари од АБТ Инжињеринг, Скопје и Ина степ, Скопје;
· набавка на кревети и душеци во вкупен износ од 508 илјади денари од АБТ Инжињеринг, Скопје и Ина степ, Скопје;
· набавка на постелнина во износ од 237 илјади денари од Коки мен комерц, ДООЕЛ Скопје. 
Набавки чија поединечна вредност не го надминува износот од 2600 евра, а за кои не е спроведена постапка (прибирање на три понуди) и не се склучени договори со добавувачите, во вкупен износ од 1.522 илјади денари и се однесуваат на набавка на информатичка опрема, прехрамбени продукти, постелнина, работни одела, ситен инвентар, алат и разни видови на материјали за поправка и други материјали, услуги за одржување на лифт, осигурување на градежни објекти и опрема и осигурување на вработените од незгоди.
9.20. Вкупен ефект од изнесените наоди во точката 9.17. погоре, вишокот на приходи  во Билансот на приходи и расходи за 2003 година е потценет   за износ од 2.145 илјади денари, поради преценети трошоци за износ од 2.145 илјади денари. Со ефектите од ревизијата се корегирани искажаните состојби во главната книга и заклучниот лист на Државниот студентски дом поради утврдениот наод во точка 9.9 од овој извештај, но не и Билансот на состојба на ден 31.12.2003 година. 
10. Според наше мислење, поради значајноста на наодите изнесени во точките 9.9; 9.10; 9.12; 9.15; 9.16 и 9.18 погоре, финансиските извештаи на сметката за редовно работење на Државниот студентски дом “Никола Карев” – Охрид, невистинито и необјективно ја претставуваат финансиската состојба на 31 Декември 2003 година и резултатот од финансиските активности за 2003 година и во спротивност со важечката законска регулатива. 
11. Според наше мислење, а поради значајноста на наодите изнесени во точките  9.5; 9.7; 9.17 и 9.19 погоре, не е остварено законско и наменско користење на средствата во финансиските трансакции кои претставуват државни расходи за 2003 година.
Предлози и мерки
1. Државниот студентски дом “Никола Карев” Охрид да ги донесе сите општи акти (правилници) предвидени со Статутот;
2. Да се донесат решенија за сите вработени во установата и при исплатата на платите и другите додатоци на плата на работниците да се почитуваат одредбите од Општиот Колективен договор;
3. Располагањето со средствата да се врши согласно програма и финансов план за средствата на сметката за редовно работење и на сметката за средства остварени од самофинансирачки активности;
4. Барањата за одобрување на финансиски средства од Буџетот на РМ преку Министерството за образование да се заснова на реалниот број на студенти кои се сместени во домот и кои се хранат.
5. Да воведе аналитичка евиденција на сите побарувања по коминтенти, посебно за студентите кои престојуваат и  се хранат во домот;
6. Да изврши усогласување на материјалното книговодство на залихите на материјали и ситниот инвентар со аналитичката и синтетичката евиденција, да донесе одлука за начинот на вреднување на залихите, а потрошокот на материјалите да се врши врз основа на требовања и нормативи; 
7. Евидентирањето на финансиските трансакции да го врши врз основа на уредна и веродостојна документација;
8. Да изврши разграничување на потрошокот на прехрамбени производи и пијалоци за спремање на храна на студентите од потрошокот на истите при обавување на угостителски услуги на гости (надворешни лица);
9. Да определи лице кое ќе биде одговорно за законитоста и исправноста на сметководствениот документ (ликвидатор);
10. Да изврши попис на постојаните средства со кој располага Државен студентски дом “Никола Карев” Охрид, како и на залихите на материјали и ситен инвентар согласно законските прописи и да ја сведе книговодствената состојба на фактичката состојба утврдена со пописот;

11. Да изготви нова пресметка на амортизација врз основа на правилно групирање на основните средства и примена на годишни стапки кои важат за буџетските корисници;

12. Да се регистрира како даночен обврзник преку сметката за средства од самофинансирачки активности и да го пресметува и уплатува данокот на додадена вредност на приходот остварен од извршените угостителски услуги на гости;

13. Да издава фискални сметки за остварениот готовински промет од извршените услуги;

14. Да обезбеди доследна примена на Законот за јавни набавки.

	
	

	Скопје, 02.03.2005 година
	            Овластен државен ревизор

	
	                      Танка Блажевска

vo 000 Den.

Opis na pozicijata

2003

Efekti od 

revizija

Nova 

sostojba

Aktiva

Tekovni sredstva

Aktivni vremenski razgrani~uvawa

738

0

738

Materijali, rezervni delovi i siten inventar

206

0

206

Vkupno tekovni sredstva

944

0

944

Postojani sredstva

Materijalni dobra i prirodni bogatstva

10,986

(120)

10,866

Materijalni sredstva  

100,724

0

100,724

Vkupno kapitalni sredstva

111,710

(120)

111,590

Nepokrieni rashodi i drugi dolgoro~ni krediti i 

zaemi

0

0

0

Vkupna aktiva

112,654

(120)

112,534

Pasiva

Tekovni obvrski

Kratkoro~ni obvrski sprema dobavuva~i

206

0

206

Kratkoro~ni obvrski za plati i drugi obvrski 

sprema vrabotenite

532

0

532

Vkupno tekovni obvrski

738

0

738

Izvori na kapitalni sredstva

Dr`aven javen kapital

111,710

(120)

111,590

Ostanat kapital(zalihi na materijali, rezervni 

delovi, siten inventar i hartii od vrednost)

206

0

206

Vkupno izvori na kapitalni sredstva

111,916

(120)

111,796

Vkupna pasiva

112,654

(120)

112,534

Kontrola:

0

0

0

DR@AVEN STUDENTSKI DOM "NIKOLA KAREV" OHRID

BILANS NA SOSTOJBA NA DEN 31 DEKEMVRI (Zaklu~en list)









"Mar{al Tito"br. 12/3; 

Ovlasten dr`aven revizor 

tel. 3220 - 268; faks 3220-268.




    __________________________

“Маршал Тито”бр. 12/3; 

Овластен државен ревизор 
тел. 3126-311; факс 3126-311.



    __________________________

